
Ingoa: Te Inu Wai Māori 


	Te hononga ki te marautanga:

Taumata

Whenu

Whāinga Paetae

4
Te Tūhuratanga Tauanga

1, 3

	Ngā Pūkenga:
Te whai whakaaro: 

· te waihanga mātauranga
· te āta whakatakoto i te ara mahi 
· te tūhonohono i te mātauranga hou ki ngā mātauranga kua mau kē i mua
Te mahi tahi:

· te āta whakarongo
Te reo, ngā tohu me ngā whakaahuahanga:

· te whakamāori raraunga tauanga
· te whakamāori whakaahuahanga, pērā i te kauwhata 
Te mana whaiaro:

· te āta whakaaroaro me te arotake i ngā mahi



	Te aronga matua: 
· Te tīpako (He aha tēnei mea te tīpako? He aha te taupori? He aha te hononga o te tīpako ki te taupori?)
· Te taurangirangi i waenganui i ngā tīpako he rerekē te rahi 
· Te tuari o ngā raraunga (te matapaki i te āhua o te tuari) 
· Te matapae i te tuari o te taupori mai i te tuari o te tīpakonga 
	Ngā rauemi
ngā tīpako n=10, n=27, n=67 hei whakaatu ki te tukuata
ngā āhua o ngā tuaritanga raraunga hei whakaatu ki te tukuata 
te kauwhata e hāngai ana ki te katoa o ngā ākonga hei whakaatu ki te tukuata 
te pukamahi mā ia ākonga


	Te mātauranga kua mau kē:

· Te whakaatu raraunga ki te kauwhata tongi. (Ko tēnei ngohe pea hei whakaako i te kauwhata tongi)

	Te wāhi ki te hangarau mōhohio:

	Hei whakataki:
Ko te maha o ngā karaehe wai māori ka inumia e te hunga ākonga i ia rā, koirā te horopaki o tēnei ngohe. E mōhio kē ana ngā ākonga ki te taha hauora o te inu i te wai māori. He oranga mō te tinana, ngā uaua, me te hinengaro anō hoki. Matapakina ngā hua o te inu i te wai māori me te takenga mai o te wai māori i a Rangi rāua ko Papa. E hia ngā karaehe wai māori ka inumia e ngā ākonga i ia rā? Pēhea ētahi atu momo inu? Pēhea nei te rahi o te karaehe wai māori?   


	Te Rapanga

	Ina whakaaturia ki te kauwhata te maha o ngā karaehe wai māori ka inumia e te hunga ākonga o Aotearoa, ka pēhea nei te āhua o taua kauwhata?  


	Te Whakamahere

	Tukuna te pātai: E hia ngā karaehe wai māori ka inumia e koe inanahi nei? 

Tuhia ngā whakahoki a ngā ākonga ki te papatuhituhi. Whakaaturia te ara mahi hei whakaari i ngā raraunga ki te kauwhata tongi. Hei tauira: 

Ko te aronga o tēnei ngohe, ko te matapae me te whakatairite i te āhua o te tuari raraunga ka hua ake i ētahi tīpako. Hei whakakapi, ka matapaehia te āhua o te kauwhata e hāngai ana ki ngā ākonga katoa o Aotearoa (te taupori).   

Ko tētahi o ngā pātai i TataurangaKiTeKura, ko tēnei: “He aha ō inu inanahi nei? Tuhia te maha o ngā karaehe/kapu ki te taha o ia inu.” Ka whakamahia te ‘Tīpako Matapōkere’ hei whakaputa i tētahi tīpakonga matapōkere me te whakaatu anō i te maha o ngā kāraehe wai māori i inumia.  

He mea hanga ngā kauwhata o tēnei ngohe mai i ngā tīpako matapōkere o ngā raraunga i kapoa mai i te pae ipurangi o TataurangaKiTeKura. Me whakarite ngā kauwhata i mua i te akoranga hei whakaatu ki te tukuata, me whakaputa i te wā tonu rānei o te akoranga, kia kite ai ngā ākonga i te ara hei kapo tīpakonga, waihoki he maha ngā tīpakonga e taea ana. Mā konei e mārama ai ngā ākonga ki te taurangirangi o ngā tīpako.  



	Ngā raraunga

	Tuatahi:

Tonoa ngā ākonga ki te matapae i te āhua o te kauwhata tongi mēnā 10 ākonga te rahi o te tīpako. Kei te pukamahi a te ākonga tētahi kauwhata tongi wātea. 
Whakaaturia ētahi kauwhata tongi i hua ake i ngā tīpako mai i te pae ipurangi o TataurangKiTeKura. Matapakina ngā āhuatanga ōrite, te rerekē me te taurangirangi o ngā tīpako. 

	Tuarua:

Tonoa ngā ākonga ki te tuhi kauwhata tongi anō, i runga i te matapae ki te maha o ngā karaehe wai māori ka inumia e ētahi atu hunga ākonga (kia 27 te rahi o tētahi tīpako, kia 67 te rahi o tētahi).
Whakaaturia ētahi kauwhata tongi i hua ake i ngā tīpako (27, 67) mai i te pae ipurangi, ka matapaki ai.
	Tuatoru:

Matapakina te ‘āhua’ o ngā kauwhata tongi kua oti kē te tuhi. Matapaehia te āhua o tētahi kauwhata hei whakaatu i ngā raraunga e hāngai ana ki ngā ākonga katoa o te takiwā. I konei, ko te ‘āhua’ o te kauwhata te mea nui, ehara ko ngā tongi takitahi o te kauwhata. 


	Te Tātari Raraunga

	Matapakina te rerekē, te motuhake rānei o ia tīpako. Ina rahi haere te tīpako, ka āhua ōrite haere te āhua o te tuari o ngā raraunga (arā ka iti haere te taurangirangi o ngā tīpako). 
Matapakina te iti rawa o te tīpako 10 hei whakaatu i te āhua o te katoa o te taupori. 
Aratakina ngā ākonga ki te whakamahi i te reo tauanga hei whakamārama i te āhua o ngā kauwhata, pēnei i te ‘hora’ te ‘tuari’, te ‘mōwaho’, te ‘tītaha’, te ‘toharite’, te ‘tīpako’ me te ‘taupori’. 
Matapakina te āhua ka hua ake i ngā tongi o ia kauwhata. 
Koia nei ētahi ‘āhua’ hei matapaki, hei tuhi hoki ki ngā kauwhata mēnā e hāngai ana: 

Ko tēhea te āhua e hāngai ana hei whakaatu i te hora o ngā raraunga o ia tīpako? He aha ngā āhua kāore e hāngai ana? He aha ngā whakamārama mō ia āhua? 


	Te Whakataunga

	Tuatahi:

Aratakina ngā ākonga kia mārama ki te iti rawa o tēnei tīpako (10 noa iho ngā ākonga) hei whakaatu i te āhua tika o te kauwhata. 

	Tuarua:

Kia mārama ngā ākonga he pai ake te tīpako o ngā ākonga 67 hei whakaatu i te āhua tika o te kauwhata. Tonoa ngā ākonga ki te tuhi rārangi kōpiko hei whakaatu i te āhua o te kauwhata.

	Tuatoru:

Tonoa ngā ākonga ki te tuhi i te āhua o te kauwhata hei whakaatu i te taupori, arā, ngā ākonga katoa o Aotearoa. Ka whakamāramahia te āhua o te kauwhata me ngā take i kōwhiria ai taua āhua.

	
	Whakaaturia te kauwhata e hāngai ana ki ngā ākonga katoa i whai wāhi atu ki TataurangaKiTeKura:


	Hei āta whakaaroaro

	Ka pēnei anō te āhua mō ētahi atu momo inu? (pērā i te waireka, te aha atu rānei). He aha ētahi atu āhuatanga ka pāpā atu ki te āhua o te kauwhata? 

	Hei whakawhānui

	Matapakina te toharite me te hora o ngā raraunga o ia tīpako, me te hāngai anō o ērā ki te rahi o te tīpako.

Tūhuratia te tauwaenga o ia kauwhata tongi me te hāngai anō o ērā ki te rahi o te tīpako. 



Taumata Marautanga: 4


Aronga: Te whakatairite i te āhua o ngā tuari  raraunga 

te maha o ngā karaehe wai māori

